AKTET
Journal of Institute Alb-Shkenca
Revisté Shkencore e Institutit Alb-Shkenca

ISSN 2073-2244
www.alb-shkenca.org
Copyright © Institute Alb-Shkenca

DENDESIMI EMOCIONAL | SHENJES, NEPERMJET PERFTESAVE POETIKE MODERNE E
POSTMODERNE NE KOHEN E BRITMES, V.ZHITI

MARISA KERBIZI

Fakulteti i Edukimit, Universiteti “Aleksandér Moisiu”, Durrés

Email: mkerbizi@yahoo.com
AKTET IV, 4: 682 - 688, 2011

PERMBLEDHIJE

Qéllimi i kétij punimi, éshté analiza dhe interpretimi i pérftesave poetike, tek romani Né kohén e britmés,
té shkrimtarit brilant Visar Zhiti. Thyerja e variantit tradicional té ndértimit té fjalis€, mungesa e shenjave
té pikésimit, pérdorimi i pazakonté i shkronjés sé madhe, dendésimi i kuptimit té fjalés né rrafshin
sintagmatik, pérdorimi i rimés, aliteracionit, reticensés etj., e afrojné gjuhén e prozés me poeziné.
Késisoj, zbehet funksioni komunikues i gjuhés dhe forcohet funksioni estetik i saj, i cili e bén mesazhin

referues.

Fjalét gelés: Pérftesa poetike, dendésim i kuptimit, rimé, aliteracion, reticensé, funksion estetik i gjuhés.

HYRIJE

Né kohén e britmés, éshté roman i sendértuar
nga sublimimi i pérvojés jetésore té shkruesit té
saj. Qé né paratekst (titull), shpaloset njé univers
ndjenjésor i ngarkuar negativisht. Koha e rréfyer
éshté relativisht e gjaté; ajo nis in medias res, né
vitet e para pas rénies sé diktaturés komuniste
dhe mozaiku plotésohet me ngjarje, pérpara dhe
pas késaj kohe. Fokalizimi i kétyre ngjarjeve
béhet nga perspektiva e rréfimtaréve té
ndryshém. Térésia e pérjetimeve té ngjashme té
secilit prej tregimtaréve, i krijojné té tregimtuarit
idené e objektivitetit. “Loja” narrative mund té
paragitet sipas skemés: ngjashméria mes
perceptimit té ngjarjeve nga rréfimtari i paré,
dyté, i treté subjektiv, bén qé i tregimtuari
jashtédiegjetik ta konsiderojé até qé i rréfehet si
njé té vérteté qé nuk varet nga Uni gé flet.
Rréfehet pér bashkékohésing, por népérmjet
diskursit narrativ shpesh vatérzohen ngjarje
akronike. Kthimi pas né kohé, me qéllim
ripérjetimin e ngjarjeve  traumatike  (té
dhimbshme) éshté njé proces i natyrshém,

népérmjet té cilit génia njerézore priret té shkojé
ab origine, pér té kuptuar dukurité, faktet qé e
shgetésojné. Rrugétimi i Zhitit drejt Golgotés sé
tij, e vé até pérballé rrezikut té reduktimit té
veprés letrare, né njé autobiografi té vuajtjeve
vetjake té pérjetuara. Por ai éshté SHKRIMTAR,
nga ata qé ka fare pak, nga ata gé fjalén e kané
krah; me tw pwrshkron ferrin pa u prekur nga
flakét.

Pérftesat unike gjuhésore, népérmjet té cilave
pércillet emocionalisht njésia e kohés (e shkuara
dhe e tashmja), jané objekt i kétij studimi, sepse
sipas strukturalistéve, struktura verbale éshté e
vetmja gjé me réndési né njé tekst letrar. Ményra
se si zgjidhen fjalét, sistemohen fjalité dhe njésité
mé té gjata gjuhésore, pérbéjné stilin e njé
shkrimtari, identitetin i tij, “fytyrén” dhe “zérin”
gé nuk mund té ngatérrohen ‘(DiYanni, 2000:
400).

1. Reduktimi i shenjave zhanrore qé ndajné
prozén nga poezia, népérmjet potencializimit té

fjalés , pérdorimit té rimés sé brendshme,
reticensés, etj .

Né romanin Né kohén e britmés, vihet re njé
prirje  eksperimentale pér té reduktuar
dominantet qé ndajné poeziné nga proza, pér t'i
afruar ato me njéra-tjetrén. Shestimi i ngjarjeve
tragjike njerézore, té ndodhura né vendin e
shqgipeve, kryhet népérmjet gjuhés poetike, e cila
konsiderohet si tipar i réndésishém i letérsisé
moderne e postmoderne.

Gjuha poetike ndryshon nga gjuha tradicionale e
prozés né afriné ndaj pérftesave poetike si rima,
ritmi, pérséritja (Jeferson, Roby, 2006: 47). Ajo
dallohet nga prirja e theksuar pér té pérdorur
figuracionin, i cili e bén gjuhén “té térthorté”, “té
véshtiré”, “dredharake (Jeferson, Roby, 2006:
116). Njé tjetér tipar i saj éshté dykuptimésia qé
sipas Empson-it, pércaktohet si ¢do nuancé
verbale, sado e lehté, e cila 1é vend pér
interpretime alternative ndaj sé njéjtés copéz
gjuhe (Harmon, Holman, 1996: 109).

Né romanin e Zhitit, népérmjet gjuhés poetike
(karakteristiké e sé cilés éshté té shprehurit lirik e
afektiv té realitetit), fiksionalizohen ngjarje reale
gé lidhen me diktaturén e post-diktaturén
komuniste né Shqipéri. Eksodi i madh, piramidat,
Gérdeci jané aty, njésoj si Gorbacgovi, lbrahim
Kodra, At Zef Pllumi etj. Por géllimi nuk éshté
sistemimi kronologjik i ngjarjeve (sic ndodh
réendom né veprat ¢gé& karakterizohen si
metafiksione historiografike). Synimi éshté
shpalosja e njé té vértete tragjike: diktatura dhe
postdiktatura nuk ndryshojné aspak.
Karakterizimi i dy sistemeve politikisht té
kundérta (diktaturé e demokraci), népérmjet té
njéjtés sintagme kohé e britmés, shenjon
barazimin e tyre né tipare. Stadi i ri qé po jeton
vendi i shqgipeve, né ményré groteske
konsiderohet:

Rrjepubliké Pluhuralizém Demonkreaturé
Monoharki SoCIAlizém Shkretétiré dhe deve.
(Zhiti, 2009: 309)

Ndérfutja e rrokjeve, semave, né trupin e fjaléve
gé shenjojné koncepte té réndésishme politike,
sjell gmitizimin e tyre. Si¢ pohon edhe veté
shkrimtari: Fjalét (...) ringjallen me kuptim tjetér
(Zhiti, 2009: 136). Népérmijet kétij operacioni

gjuhésor, thyhet tabuja e mitit té demokracisé.
Ndryshimi mes té shkuarés dhe té tashmes éshté
veg ¢éshtje terminologjie. Pushteti i popullit
(démos kratos), kthehet né njé krijesé diabolike
(Demonkreature) shumé e ngjashme me
simotrén e saj té fabrikuar né laboratoret e
ideologéve komunisté (SoCIAlizém). Né fund té
fundit, té pérbashkétat mes tyre shpjegohen me
prejardhjen e njéjté gjenetike. A s’éshté ajo bijé e
denjé e etérve té saj? Apo ishin veté etérit ata qé
e ristrukturuan sérish formatin e vjetér, duke i
dhéné njé emér té ri? Si ndodhi kjo
metamorfozé?

Abstragimi i rréfimtarit pér ardhjen e
shumépritur té demokracisé merr tone tragjike.

1)...vegim né njé mesjeté té mbetur, mbuluar me
dhuné... si mjegull... ¢arcaf i bardhé dorézimi... e
u dorézua né demokraci njé dité té bukur. Por dhe
ai bunkeri brinjéménjané buzé detit u shndérrua
né lokal, restorant... 2) “ Ju sollém demokraciné!-
bértasin drejtues partish sikur demokracia jané
ndihmat, ushqgimet, lodrat, qé shkarkojné nga
kamionét: - Sa veta jeni ju né shtépi? Kaq?
Urdhéroni aq demokraci, na dhe ti tjetri...” — “Mé
pesho dhe mua ca...”. “Cfaré?” — “ Demokraci,
pra...” =S’ka képucé demokratike, kulturé po.
(Zhiti, 2009: 256)

Teksti i mésipérm mund té analizohet duke u
ndaré né té paktén dy njési té dallueshme
kuptimore. Né njésiné e paré (nga vegim né njé
mesjeté deri tek u shndérrua né lokal restorant),
rréfehet pér ngjarjen. Né njésiné e dyté (ju
sollém demokraciné deri tek s’ka képucé
demokratike, kulturé po), rréfehet pér fjalét.
Sema mjegulla qé del né njésiné e paré, shérben
si shenjues pér dy té shenjuar.

a) ajo shérben si mjet stilistikor (krahasim) pér té
karakterizuar periudhén kohore pérpara rénies sé
diktaturés.

b) ajo shenjon tymnajén semantike, gé krijohet
nga mungesa e koherencés, dhe e lidhjeve logjike
mes gjymtyréve té fjalisé. Mé tepér se njé fjali
standarte, ajo duket si i bashkim i disa vargjeve
né njé njési ligjérimore. Prania e rimés femérore
e thekson kété hipotezé.

... vegim né njé mesjeté té mbetur....
mbuluar me dhuné... si mjegull...
Organizmi i brendshém i fjalisg€, béhet népérmjet
pérdorimit té shpeshté té retigensés. Népérmjet
saj, njésia ligjérimore kumton mesazhe gé lidhen
me tre kohé té ndryshme: diktatura, viti ‘90 dhe
postdiktatura. Reticensa mbush hapésirén e
munguar, nga njéri stad kohor né tjetrin. Ngjarjet
zhvishen nga detajet, sepse vémendja kalon nga

ngjarja tek pérjetimi i protagonistit.

Me ané té pérdorimit té mbiemrave (ose emrave
a togfjaléshave qgé shprehin tipare), rréfehet pér
ndryshime té médha, duke i cilésuar ato.
Népérmjet  emértimit  dukuria, fenomeni
prangoset brenda “shtépisé-burg” té gjuhés
(Jeferson, Roby, 2006: 94).

Rréfimtari i urren kufizimet (kujtojmé se ai éshté
ish-i burgosur politik), ndaj né ményré té
vetédijshme a pavetédijshme shmang kllapén qé
emrat vendosin mbi frymorét, sendet a nocionet.
Déshira e patjetérsueshme e rréfimtarit pér liri,
shpaloset me zEévendésimin e emértimit té
dukurive me cilésimin e tyre. Ai shmang sistemet
shenjore konvenciale dhe e pérgendron
vémendjen te karakteristikat subjektive té té
shenjuarve. Népérmjet kétij procedimi, mesazhi
transmetohet emocionalisht.

Né njésiné e dyté kuptimore, rréfehet pér fjalét.
Zérat gé flasin karakterizohen nga anonimati,
sepse nuk éshté i réndésishém ai qé kumton por
ajo gé kumtohet. Pérdoret humori i zi, i cili sipas
Breton konsiderohet si revolta mé e larté
shpirtérore kundér vlerave té pranuara nga té
gjithé (Breton, 1939: 68), ndérsa pér Scholes-in, si
reagim intelektual i artistit ndaj kufizimeve.

2. Rritja e ngarkesés emocionale té tekstit,
népérmjet “prishjes” sé variantit tradicional té
ndértimit té fjalisé (Mungesa e shenjave té
pikésimit brenda dhe né fund té njésisé
ligjérimore, pérdorimi i shkronjés sé madhe,
elipsa etj.)

Gjuha poetike, mund té shprehet népérmjet
rimodelimit té strukturés gramatikore té fjalisé.
Nga ana formale (d.m.th nga ana leksikore-
gramatikore dhe fonetiko-gramatikore) fjalét
lidhen sipas ligjeve té gjuhés, por njésisé

kumtuese i mungon intonacioni i mbarimit. Pa
kété intonacion nuk tregohet dot nése ndértimi
éshté i mbyllur apo kuptimi éshté | ploté
(Akademia e Shkencave, 2002: 423). Megjithatég,
mungesa e shenjave té pikésimit (brenda fjalisé a
né fund té saj), nuk e kthejné tekstin né njé njési
té vetme kuptimore e strukturore. Pérdorimi i
shkronjés sé& madhe, vendos kufijté mes
fragmenteve té ndryshme ligjérimore. Organizimi
né fjali, ndodh kryesisht sipas ligjeve kuptimore.
Fjalia mbaron, atéheré kur ndihet se arrihet
plotnia térésore a relative (Akademia e
Shkencave, 2002: 60) e kumtimit.

Ta tallim vdekjen Duhet ¢’mitizuar Zhvdekjesuar
po c¢irreshin Té tjerét po luajné me vdekjet e té
tjeréve ne do té argétohemi me vdekjen toné Dhe
pinim me kafka Té jené té vérteta ¢’béhet késhtu i
ofruan dhe atij njé kafké té mbushur pérgjysmé
me veré a gjak e ktheu shpejt e shpejt Kafka nuk
rridhte s’kishte vrimé pra sipas ekspertizés del qé
nuk éshté e ndonjé té pushkatuari goditur me
plumb pas kokés Surbi prapé me kafké Pér fat nuk
éshté imja tha me zé dhe ende nuk i vinte pér té
fietur... ( Zhiti, 2009: 309)

Organizim i veganté i tekstit mund té keté
interpretime té ndryshme.

Sé pari, gjuha e rréfimit éshté gjuha e makthit.
Sipas S. Hamitit, krijimi i mbéshtetur né kohén e
éndérrimit (edhe makthi éndérr éshté), kérkon
liri, liri té pakufizuar, nuk i njeh kufijté e
hapésirés, éshté krijim qé mbéshtetet né liri té
ploté ose té paktén e gjakon njé liri té tillé.
(Hamiti, 1974: 59)

Rréfehet pér ngjarje makabre, pér krime té
tmerrshme ndaj mendja e trazuar e rréfimtarit
déshton qé té veré rregull. Sipas Jacques Lacan-it,
ka ”“njé rrafsh té pafundém mendimesh kaotike”
gé pérpunohen nga gjuha (Lacan, 1977: 67). Por
rréfimtari i braktis me vetédije ligjésité
gramatikore té modelimit té fjalive. Pér té,
pérjetimi éshté aq trondités sa ai nuk mund té
materializohet gjuhésisht népérmjet rregullave
gramatikore.Cmenduria e asaj qé ka ndodhur,
bashkéshogérohet me ¢rregullimin e strukturés
sé njésisé ligjérimore.

Sé dyti, rréfimtari nuk éshté i vdekshém por i
vdekur, ai éshté zé&, hije, shpirt. Ndaj gjuha gé ai

pérdor éshté fluide si ajri; e rrjedhshme si uji; ajo
nuk njeh pengesa (presja) a ndalesa (pika).

Sé treti, rréfimtari refuzon Rregullin Simbolik
(Simbolic Order), népérmjet sé cilit, rregullat dhe
diktati i shogérisé, i imponohen génies njerézore
né momentin gé ai pranon konvencionet e
komunikimit gjuhésor. Sipas Lacan-it, respektimi i
rregullave dhe i kufizimeve, pranimi i ligjit gé
njihet me termin “big Other”, lidhet me njohjen e
“Emrit té babait” (Name-of-the-Father), i cili
buron nga kompleksi i Edipit. (Lacan, 1977: 67)
Qénia njerézore, rritet me vetédijen se
materializimi gjuhésor bashkéshoqgérohet me njé
inflacion té dendésisé sé pérjetimeve, ndjenjave,
ideve etj. E megjithaté kjo génie i nénshtrohet
autoritetit unifikues gjuhésor, qé e detyron ti
pérshtatet  rregullave,  parimeve, ligjeve,
kompromis ky gé béhet pér hir té té genit pjesé e
té njéjtés bashkésie a komuniteti.

Rréfimtari né romanin e analizuar, nuk pranon té
béjé njé kompromis té tillé. Ai adhuron liring, pér
té cilén ka sakrifikuar shumé, ndaj me vetédije
shmang diktatin gé rregullat imponojné. Sipas
Bakhtin-it, ¢do akt ligjérues pasqyron ndikimin
nga konteksti historik dhe social né té cilat
zhvillohet (Bakhtin, 1968: 95), ndaj gjuha
groteske e rréfimtarit, shpreh déshirén pér té
zhdukur ¢do gjurmé tiranie, shtypjeje e
despotizmi.

Pérdorimi i fjalive eliptike éshté njé tipar poetik
gjithashtu. Fjalité eliptike kumtojné té njéjtin
kuptim, por ndryshimi emocional éshté prezent.
Me elipsén béhet e begaté gjuha poetike, sepse
fiton intonacion, intensitet, ritém e pauzé qé e
bén té dendur shprehjen poetike ( Berisha, 2002:
94).

Kaqg shumé té copétuar e té ndaré... té pérngjitur
keq e keq, me diktatura pérsipér... Kosové... Vorio
Epir...Caméri, Vojvodiné, Timoshoaré, aty nisi dhe
e vrané diktatorin... Shkodra... Ulgini... kjo
legjendé éshté imja, edhe ky hero, jo jané té
mité... E dua uné Skénderbeun, edhe Néné
Terezén... Po njeriun? Uomo Balcnicus... kété
betejé e fitova vetém, ti nuk ishe mé 1389... As
ti... i dhashé Shén Naumin, se mora rrugét, thoté
mbreti i vdekur... Takimi né Trieste, s’vij me ty..
(Zhiti, 2009: 93)

Thyerja e fjalisé, népérmjet pérdorimit té
shpeshté té reticensés shénon thyerjen
shpirtérore té rréfimtarit, sepse si¢ pohon dhe
Roland Barthes, personazhi éshté ligjérata qé ai
prodhon (Barthes, 1970: 179). Kjo thyerje vjen
nga kujtime té dhimbshme, pjesé e kujtesés
kolektive té asaj qé ka ndodhur né té shkuarén e
largét dhe té afért. Historia e etnisé sé tij, gé ndér
shekuj ka vuajtur dramén e ndarjes/copétimit, i
vjen vazhdimisht né mendje rréfimtarit dhe e bén
até té flasé me gjuhén e dhimbjes. Fjalét {(...)
Shképuten nga kuptimi i zakonshém, nga lidhjet e
rregullat té logjikés sé dhe té gjuhés. Ato {...)
hyjné né njé marrédhénie krejt té pazakonta, té
papritura, (..) absurde e alogjike (Ugi, 2001: 37).
Gjuha i largohet ligjérimit té pérditshém, i cili
éshté karakteristik pér prozén. Gjithashtu, zbehet
funksioni komunikues i gjuhés dhe forcohet
funksioni estetik i saj, népérmjet té cilit, mesazhi
béhet referues.

Tiparet e mésipérme jané pastértisht poetike,
sepse poezia e ndryn universin brenda njésisé
minimale kuptimore. Kjo gjini letrare, nuk i
nénshtrohet rregullave kuptimore e gramatikore
(té prozés) duke i béré té rréfimtuarit t'i duket
bota gé ne njohim, térésisht e re.

3. Dendésimi i kuptimit té njésive gjuhésore né
rrafshin sintagmatik.

Sipas Riffaterre-s, dallimi mes poezisé dhe
prozés, vjen nga burimi i kuptimit né dy rrafshe té
ndryshme. Proza zakonisht e realizon térésiné e
kuptimit né aksin vertikal, té njohur gjithashtu si
aksi paradigmatik ose boshti i pérzgjedhjes. Né
kété bosht, ne kérkojmé kuptimin e tekstit duke u
bazuar né referentét e zgjedhur. Ndérsa {...)
boshti i kuptimeve né poezi éshté horizontal.
(Riffaterre, 1983: 35). Poezia nuk e referon
realitetin, por krijon njé sistem koherent kuptimi.
Njé tekst poetik, duhet té analizohet sipas
marrédhénieve gé zhvillohen mes fjaléve né
rrafshin horizontal, i njohur gjithashtu si rrafshi
sintagmatik ose aksi i kombinimeve.

Né romanin e Zhitit, njésité leksiko-gramatikore,
kthehen né fjalé-béthamé (nucleus word),

funksioni i té cilave éshté organizimi i fjaléve
satelitare (Riffaterre, 1983: 39).

Ploja e porsakrijuar dukej sikur doli nga zonat
neutrale té trurit, duhej medoemos, thané.
Pluhuri pérsipér nuk lévrinte. “Gérdeci” prapé, u
dégjuan zéra té copérluar. Pu-pu, ¢’municion
paskésh grumbulluar diktatura pér té na vraré ne
... ja e plasi... Gér-rr-r,deee-eh — ciii...ih (...)
Brenda njé ankthi mund té ndodhé gjithgcka. Por ti
duhet té zgjohesh. (Zhiti, 2009: 184)

Gérdeci dhe Gér-rr-r,deee-eh — ciii...ih (...), nuk
jané e njéjta gjé. Emértimii paré, shénon vetém
njé nocion gjeografik. | dyti éshté njé bérthamé
semantike, rreth té cilés vértiten fjalét satelitore,
té ndara pérkatésisht né emra diktatura,
municion, dhe foljet plas dhe vras, e para né
diatezén veprore dhe e dyta né joveprore pésore.
Kéto fjalé funksionojné si njé metonimi pér
bérthamén (Riffaterre, 1978: 39); pra kuptimi i
gjithé sistemit deskriptiv barazohet me shumén e
fjaléve pérbérése té kostelacionit. Emértimi
gjeografik Gérdeci (fshat né veri-peréndim té
Tiranés, 11 km larg saj), pasurohet me sema té
reja, té cilat lidhen me ngjarjen tragjike gé ka
ndodhur aty.

Ngjarja nuk rréfehet, por népérmjet pérzgjedhjes
sé fjaléve (municion, plas dhe vras) pérgjaté aksit
sintagmatik, rikrijohet atmosfera e dhimshme e
asaj gé ka ndodhur pak kohé mé paré. Qéllimi
nuk éshté pércjellja e informacionit, té dhénave,
listave me té vdekur e té Iénduar, por trasmetimi
i dhimbjes sé pérjetuar. Kjo éshté arsyeja pse e
gjithé pérvoja traumatike rrudhet brenda katér
fjaléve té sipérmendura.

Potencializimi i fjalés, analizimi i kuptimit né
njésité minimale kuptimore, éshté tipar
karakteristik pér gjuhén poetike.

Shpeshheré, teksti reduktohet né njé statistiké
britmash, sepse si¢ pohon dhe rréfimtari, njeriu
éshté thirrja e tij (Zhiti, 2009: 116).

E para ishte fjala, thoné tekstet e shenjta. E
fundit éshté britma, thoté Zhiti. Né njé sistem
diktatorial, fjala, dhurata mé e madhe e
vdekataréve kthehet né thirrje/ulérimé. Kjo
metamorfozé déshmon pér bjerrjen e tipareve
humane nén ndikimin e dhunés, terrorit e
ideologjisé. Megjithaté, pér rréfimtarin britma

éshté shenjé vitaliteti e géndrese. Njeriu qé
thérret, barazohet me homme révolté; ai nuk bén
kompromis, nuk hesht. Népérmjet shumésisé sé
formave qé& merr britma, shenjohet njé lufté
simbolike, mes dy palésh ndérluftuese, individ-
shtet totalitar.

Dua mé shumé ulérimat se njeriun qé i nxjerra
ato- mé kané théné se kam théné(...) Eshté e
vérteté qé uné me thirrje e ulérima matja kohén.
Dhe jo vetém até (...)

Kur ora ishte 5 e 30, zgjohesha, mé i lodhur nga
¢’kisha fjetur. Duhej té béhesha gati pér puné, qé
e linim voné mbasdite né orén 6 a 7. Dhe mé
voné, gjaté verés edhe mé 9. Dhe nuk i quaja mé
oré, por ulérima. Duhet té laheshim keq e keq me
ujin e kanalit, pér 3-4 minuta ose qulshe. Po té
gjenim ndonjé qerre, i hipnim. Njé gjysmé
bulérime a trecerek kérkéllime té alivanosur
rrotash né balté... Ndodhte té hipnim edhe pas
ndonjé “zetori” deri te Iémi...cerek térséllimi. Dita
— njé dénim i vérteté. Dhe mé duhej té shihja
patjetér Rezanén, ajo ishte amnistia ime, gézimi
im. (Zhiti, 2009: 115)

Népérmjet zgjedhjes sé semés sé pérbashkét
(shared seme) kohg, (emértim ky tepér
pérgjithésues) abstragohet mbi kohézgjatjen e
ngjarjes sé rréfyer. Ajo mund té jeté njé dité (qé
zvarritet sa njé jeté), ose njé jeté (qé pérséritet
né ményré identike ¢do dité). Dité/jeta e ferrté e
Zhitit sendértohet népérmjet krijimit té njésive té
reja leksikore, ose neologjizmave letrare.
Funksioni i tyre, sipas Michael Riffaterre-s éshté
“té pérmbledhin/kondensojné tiparet kryesore té
tekstit” (1983: 74).

Ulérimé Gulshe

Thirrje

Térséllimé / \ Bulérimé

Sema e pérbashkét kohé, bashkon né aksin
sintagmatik semat ulérima, gulshe, bulérimé,
kérkéllimé, térséllimé, té cilat kthehen né

sinonime  (té pjesshme) té njéra-tjetrés.
Neologjizmat bulérimé dhe kérkéllimé kané
origjiné té garté onomatopeike. Ato jané njési
ligjérimore leksiko-gramatikore, né té cilat lidhja
e shenjés me té shenjuarin nuk éshté arbitrare.
Dy neologjizmat, lidhen me semat e tjera té
analizuara, jo vetém népérmjet kuptimit
sinonimik, por edhe népérmjet efekteve
tingullore gé ato krijojné.

Tek fjalét ulérima, gulshe, bulérime, kérkéllime,
térséllimi vihet re pérséritja e bashkétingélloreve
apikale |, -ll, post alveolare —r dhe dybuzore —m,
pérséritja e té cilave krijon kakofoni.

Nga ana tjetér spikat aliteracioni i krijuar nga
pérséritja e zanoreve -u, -i, -é.

Sipas eksperimenteve akustike vihet re egzistenca
e asosacioneve té géndrueshme midis zanoreve
té pasme dhe mendimeve té rénda, té zymta e té
erréta. (Lloshi, 1999: 59)

Zanorja —u, mbizotéron né pasazhet kur rréfehet
pér “heroin” dhe népérmjet saj, zbulohet bota e
vuajtjeve té njeriut nén diktaturé.

Nga ana tjetér, zanoret e pérparme (ie)
sugjerojné ndjenja e gjendje si hareja, lehtésia,
gartésia, e lirizmi (Lloshi, 1999: 59). Gézimi i
rréfimtarit lidhet me objektin e tij dashuror,
Rezanén, gézim ky, qé njésoj si rrezet e hénés
(Rez-ana), zbret nga gielli (aludim pér praniné e
Zotit dhe origjinén hyjnore té dashurisé) .
Tragjizmi i jetés nén sistemin totalitar, theksohet
nga pranévénia mes ndjenjave sublime, me fjalé
triviale si zetori e traktori. Shenjat krijojné
binome kuptimore té panatyrshme si psh hare-
zetor, ndjenjé-traktor etj. Népérmjet kétyre
kombinimeve shpalosen kufizimet e skajshme
nén diktaturé, ku ndjenjat fluide materializohen
né formé groteske, si pasojé e trysnisé sé madhe
té realitetit.

Shpeshheré ngjarja né romanin Né kohén e
britmés, rrudhet né numra. Gjuha e numrave
éshté mé e lashta (madje sipas hamendésimeve
mendohet se shkrimet e para té shenjta flisnin
me kété gjuhé). Dekodifikimi i kuptimit té
kolonave numerike né tabelén e té dhénave,
pércjell kumte tragjike. Té mbledhura sé bashku,

shenjat shprehin njé dhimbje gé nuk mund té
materializohet dot me fjalé. Njésité leksiko-
gramatikore e mpakin ndjenjén, e kufizojné até.
Népérmjet emértimit gjithé universi ndjenjésor
burgoset brenda njé fjale té vetme, duke u
zhvlerésuar, tkurrur, vdekur.

Dhimbja pér té cilén rréfehet nuk mund té
mpaket dot. Pér kété arsye Data kthehet né daté.
Emri potencializohet, duke mbajtur peshén
kuptimore té njésisé frazeologjike, mé kall datén.
Vendi ku ka ndodhur tragjedia, zévendésohet me
péremrin pyetés ku, nga pérséritja e té cilit ku-ku
evokohet kénga e qyqes, parandjellése e sé
keqes, por edhe piskama e kéngéve té vajtimit.

Datg, Ku-ku? Té Té
tmerr! mbytur shpétuar
31 Otranto... 10 1
dhjetor Oh-oh-oh! 12 13
1992 Oh- 2

12 tetor | ¢’trandje! 15 12
1994 Kanalii ... 19

18 tetor | KanaliiOh... | 17

1994 Kan(ib)ali i 6 14
11 14 5
shtator Adriat-iku... | 289 29
1995 Lampeduza 5

30 Né jug té

néntor Kepit

1995 Kanali i Oh...

1 dhjetor

1995

25 prill

1996

26 prill

1996

24

dhjetor

1996

23 mars

1997

(Zhiti, 2009: 284)

Népérmjet pérdorimit té teknikés sé prerjes
(“cut-up" technique), ndérthuren elemente té
tekstit letrar, me komnikimin zyrtar formal

(statistika). Jeta dhe vdekja barazohen gjuhésisht,
népérmjet pérdorimit té gjuhés sé shifrave.Té
shpétuar e té mbytur jané kthyer né numra.
Népérmjet kétij procedimi shenjohet zhvlerésimi i
jetés njerézore. Demonkreatura ushgehet me
gjak, njésoj si néna e saj komuniste.Tragjikisht
historia shqiptare pérsérit vetveten né ményré
identike.

Sé fundmi duhet théné se, Né kohén e britmés
éshté njé formé e mrekullueshme poioumenon-i,
(ngjarja thuret mbi letrat-ditar te Gjergjit).
Pérpjekja pér té dekodifikuar “shkrimet” e tij,
shpalos pérpara té rréfimtuarit brendadiegjetik
dhe jashtédiegjetik, fatin tragjik té njeriut nén
diktaturé. Ndryshimi i pikévéshtrimit té ngjarjeve
nga prespektiva e rréfimtaréve té ndryshém,
formésimi i veclanté i personazheve, shumésia e
pérdorimit té pérftesave poetike, pérballja
simbolike individ-shtet e béjné veprén e Zhitit té
jeté “njé oaz” i procedimeve moderne e
postmodene. Arti trondités i Zhitit éshté né
harmoni té ploté me personalitetin e tij jetésor.
Ai shmang c¢do prangé e kufizim qé lidhet me
konvencionet letrare (e joletrare), duke
déshmuar se horizonti i tij i pritjes (si njeri e si
shkrimtar) éshté pas té sotmes .

